
W Gabra tal-gurisprudenza

SENTENZA TAL-QORTI TAL-GUSTIZZJA (Awla Manja)

12 ta’ Marzu 2014:*

“Direttiva 2004/38/KE — Artikolu 21(1) TFUE — Dritt ta’ moviment liberu u dritt ta’ residenza libera
fit-territorju tal-Istati Membri — Beneficjarji — Dritt ta’ residenza ta’ ¢ittadin ta’ Stat terz, membru
tal-familja ta’ ¢ittadin tal-Unjoni, fl-Istat Membru li dan i¢-¢ittadin ghandu n-nazzjonalita tieghu —

Ritorn tac¢-¢ittadin tal-Unjoni fdan 1-Istat Membru wara residenzi qosra fi Stat Membru iehor”

Fil-Kawza C-456/12,

li ghandha bhala suggett talba ghal decizjoni preliminari skont l-Artikolu 267 TFUE, imressqa

mir-Raad van State (il-Pajjizi 1-Baxxi), permezz ta’ decizjoni tal-5 ta’ Ottubru 2012, li waslet fil-Qorti

tal-Gustizzja fl-10 ta’ Ottubru 2012, fil-proceduri

0.

Vs

Minister voor Immigratie, Integratie en Asiel,

u

Minister voor Immigratie, Integratie en Asiel

\%S

IL-QORTI TAL-GUSTIZZJA (Awla Manja),
komposta minn V. Skouris, President, K. Lenaerts (Relatur), vici-President, R. Silva de Lapuerta,
M. Ilesi¢, L. Bay Larsen, A. Borg Barthet u C.G. Fernlund, Presidenti ta’ Awla, G. Arestis,
J. Malenovsky, E. Levits, A. O Caoimh, D. Svaby, M. Berger, A. Prechal u E. Jaraditinas, Imhallfin,
Avukat Generali: E. Sharpston,
Registratur: M. Ferreira, Amministratur Princ¢ipali,
wara li rat il-procedura bil-miktub u wara s-seduta tal-25 ta’ Gunju 2013,

wara li kkunsidrat l-osservazzjonijiet ipprezentati:

— ghal O., minn J. Canales u J. van Bennekom, advocaten,

* Lingwa tal-kawza: I-Olandiz.

MT

— ghal B., minn C. Chen, F. Verbaas u M. van Zantvoort, advocaten,

— ghall-Gvern Olandiz, minn M. de Ree, C. Schillemans u C. Wissels, bhala agenti,
— ghall-Gvern Belgjan, minn T. Materne u C. Pochet, bhala agenti,

— ghall-Gvern Cek, minn M. Smolek u J. VI4¢il, bhala agenti,

— ghall-Gvern Daniz, minn V. Pasternak Jergensen u M. Wolff, bhala agenti,

— ghall-Gvern Germaniz, minn T. Henze u A. Wiedmann, bhala agenti,

— ghall-Gvern Estonjan, minn M. Linntam u N. Griinberg, bhala agenti,

— ghall-Gvern Pollakk, minn K. Pawlowska kif ukoll minn M. Szpunar, B. Majczyna u M. Arciszewski,
bhala agenti,

— ghall-Gvern tar-Renju Unit, minn L. Christie, bhala agent, assistit minn G. Facenna, barrister,
— ghall-Kummissjoni Ewropea, minn C. Tufvesson u G. Wils, bhala agenti,
wara li semghet il-konkluzjonijiet tal-Avukat Generali, ipprezentati fis-seduta tat-12 ta’ Dicembru 2013,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni Direttiva 2004/38/KE tal-Parlament
Ewropew u tal-Kunsill, tad-29 ta’ April 2004, dwar id-drittijiet ta¢-cittadini tal-Unjoni u tal-membri
tal-familja taghhom biex ji¢caqilqu u jghixu liberament fit-territorju tal-Istati Membri u li temenda
r-Regolament (KEE) Nru 1612/68 u li thassar id-Direttivi 64/221/KEE, 68/360/KEE, 72/194/KEE,
73/148/KEE, 75/34/KEE, 75/35/KEE, 90/364/KEE, 90/365/KEE u 93/96/KEE (GU Edizzjoni Specjali
bil-Malti, Kapitolu 5, Vol. 5, p. 46) kif ukoll I-Artikolu 21(1) TFUE.

Din it-talba tressqet fil-kuntest ta’ zewg kawzi rispettivament bejn O. u l-Minister voor Immigratie,
Integratie en Asiel (Ministru tal-Immigrazzjoni, tal-Integrazzjoni u tal-Azil, iktar il quddiem
il-“Ministru”) u dan tal-ahhar u B. fir-rigward ta’ decizjonijiet dwar ir-rifjut li tinghatalhom
attestazzjoni li ti¢certifika r-residenza regolari taghhom fil-Pajjizi 1-Baxxi bhala membru tal-familja ta’
cittadin tal-Unjoni Ewropea.

I1-kuntest guridiku

Id-Direttiva 2004/38
L-Artikolu 1 tad-Direttiva 2004/38, intitolat “Suggett”, jipprovdi:
“Din id-Direttiva tistabbilixxi:

a) il-kondizzjonijiet li jirregolaw l-ezercizzju tad-dritt tal-moviment liberu u ta’ residenza [libera]
fit-territorju ta’ 1-Istati Membri mic-¢ittadini ta’ I-Unjoni u mill-membri tal-familja taghhom;

[...]”

Taht it-titolu “Definizzjonijiet”, 1-Artikolu 2 tal-imsemmija direttiva 93/104 jipprovdi li:
“Ghall-iskopijiet ta’ din id-Direttiva:
1) ‘“¢ittadin ta’ 1-Unjoni’ tfisser kwalunkwe persuna li ghandha ¢-¢ittadinanza ta’ Stat Membru;
2) ‘membru tal-familja’ tfisser

a) ir-ragel jew martu;

[...]

3) ‘Stat Membru ospitanti’ tfisser 1-Istat Membru li jmur fih cittadin ta’ 1-Unjoni sabiex jezercita
d-dritt tieghu ta’ moviment liberu u residenza.”

L-Artikolu 3(1) tal-istess direttiva, intitolat “Beneficjarji”, jipprovdi li:

“Din id-Direttiva ghandha tapplika ghac¢-¢ittadini kollha ta’ 1-Unjoni li jiccaqilqu jew li jghixu fi Stat
Membru ghajr ic-¢ittadini ta’ l-istess Stat Membru, u ghall-membri tal-familja taghhom kif imfissra
fil-punt 2 ta’ 1-Artikolu 2 li jakkumpanjawhom jew li jinghaqdu maghhom.”

Skont 1-Artikolu 6 tad-Direttiva 2004/38:

“1. Ie¢-cittadini ta’ 1-Unjoni ghandhom id-dritt ta’ residenza fit-territorju ta’ Stat Membru iehor ghal
perjodu ta’ mhux aktar minn tliet xhur [...]

2. Id-disposizzjonijiet tal-paragrafu 1 ghandhom japplikaw ukoll ghall-membri tal-familja li ghandhom
passaport validu li mhumiex cittadini ta’ Stat Membru, li qed jakkumpanjaw jew li se jinghaqdu
mac-¢ittadin ta’ 1-Unjoni.”

L-Artikolu 7(1) u (2) tal-imsemmija direttiva huwa fformulat kif gej:

“1. Ie-cittadini kollha ta’ 1-Unjoni ghandhom id-dritt ta’ residenza fit-territorju ta’ Stat Membru iehor
ghal perjodu ta’ aktar minn tliet xhur jekk huma:

a) haddiema jew nies li jahdmu ghal rashom fl-Istat Membru ospitanti; jew

b) ghandhom bizzejjed rizorsi ghalihom u ghall-membri tal-familja taghhom biex ma jkunux ta’ piz
fuq is-sistema ta’ l-ghajnuna so¢jali ta’ l-Istat Membru ospitanti matul il-perjodu taghhom ta’
residenza u ghandhom assigurazzjoni ta’ mard komprensiva fl-Istat Membru ospitanti; jew,

¢) miktuba fistitut privat jew pubbliku, akkreditat jew finanzjat mill-Istat Membru ospitanti skond
il-bazi tal-legislazzjoni jew tal-prattika amministrattiva tieghu, ghall-iskop principali li jigi segwit
kors ta’ studju, inkluz tahrig professjonali; u

ghandhom assigurazzjoni ta’ mard komprensiva fl-Istat Membru ospitanti u jassiguraw lill-awtorita
nazzjonali rilevanti, permezz ta’ dikjarazzjoni jew b’mezzi ohrajn ekwivalenti li jaghzlu huma, li
ghandhom rizorsi suffi¢jenti ghalihom u ghall-membri tal-familja taghhom biex ma jkunux ta’ piz
fuq is-sistema ta’ l-ghajnuna so¢jali ta’ l-Istat Membru ospitanti matul il-perjodu taghhom ta’
residenza; jew

d) membri tal-familja li qed jakkumpanjaw jew li se jinghaqdu ma’ ¢ittadin ta’ 1-Unjoni li jissoddisfa
l-kondizzjonijiet imsemmija fil-punti (a), (b) jew (¢).

2. Id-dritt ta’ residenza previst fil-paragrafu 1 ghandu jkun estiz ghall-membri tal-familja li mhumiex
cittadini ta’ Stat Membru, li jakkumpanjaw jew li jinghaqdu mac-¢ittadin ta’ 1-Unjoni fl-Istat Membru
ospitanti, sakemm dan i¢-¢ittadin ta’ 1-Unjoni jissoddisfa I-kondizzjonijiet imsemmija fil-paragrafu 1(a),

(b) jew (¢).”
L-Artikolu 10(1) tal-istess direttiva jipprovdi:

“Id-dritt ta’ residenza tal-membri tal-familja ta’ ¢ittadin ta’ 1-Unjoni li m’ghandhomx ¢ittadinanza ta’
Stat membru ghandu jissahhah bil-hrug ta’ dokument imsejjah ‘Karta ta’ residenza ta’ membru ta’
familja tac-¢ittadin ta’ 1-Unjoni’ mhux aktar tard minn sitt xhur mid-data li fiha jipprezentaw
l-applikazzjoni. Ghandu immedjatament jinhareg certifikat ta’ applikazzjoni ghall-karta ta’ residenza.”

Skont l-ewwel sentenza tal-Artikolu 6(1) tad-Direttiva 2004/38, “[i]¢-cittadin ta’ 1-Unjoni li ghex
legalment ghal perjodu kontinwu ta’ hames snin fl-Istat Membru ospitanti ghandu d-dritt ta’ residenza
permanenti hemmbhekk”. Il-paragrafu 2 tal-istess Artikolu jipprovdi li “[i]l- paragrafu 1 ghandu japplika
wkoll ghall-membri tal-familja li m’ghandhomx cittadinanza ta’ Stat Membru u li ghexu legalment
mac-¢ittadin ta’ 1-Unjoni fl-Istat Membru ospitanti ghal perjodu kontinwu ta’ hames snin”.

Id-dritt Olandiz

II-Ligi dwar ic-¢ittadini barranin (Vreemdelingenwet), tat-23 ta’ Novembru 2000 (Stb. 2000, Nru 495),
u d-Digriet tal-2000 dwar ic¢-¢ittadini barranin (Vreemdelingenbesluit 2000, Stb. 2000, Nru 497)
ittrasponew id-dispozizzjonijiet tad-Direttiva 2004/38 fid-dritt intern Olandiz.

L-Artikolu 1 tal-Ligi dwar i¢-cittadini barranin jipprovdi:

“Fis-sens tal-ligi prezenti u tad-dispozizzjonijiet adottati fuq il-bazi taghha,

[...]

e. cittadini Komunitarji tfisser:

1. ic-cittadini tal-Istati Membri tal-Unjoni Ewropea li, skont it-Trattat li jistabbilixxi I-Komunita
Ewropea, ghandhom id-dritt jidhlu fit-territorju ta’ Stat Membru iehor u jirrisjedu
hemmhekk;

2 il-membri tal-familja tal-persuni msemmija fil-paragrafu 1 li ghandhom in-nazzjonalita ta’

pajjiz terz u li, abbazi ta’ decizjoni mehuda skont it-Trattat li jistabbilixxi 1-Komunita
Ewropea, huma awtorizzati jidhlu u jirrisdjedu fuq it-territorju ta’ Stat Membru;

[...]”

L-Artikolu 8 tal-imsemmija ligi jipprovdi:

“Persuna barranija ghandha d-dritt li tirrisjedi b’'mod regolari fil-Pajjizi 1-Baxxi biss:

[...]

e. bhala c¢ittadin Komunitarju, sa fejn jirrisjedi fil-Pajjizi 1-Baxxi bis-sahha ta’ legizlazzjoni adottata

skont it-Trattat li jistabbilixxi I-Komunitd Ewropea jew it-Trattat dwar iz-Zona Ekonomika
Ewropea; [...]”

Skont 1-Artikolu 9(1) tal-istess ligi, il-Ministru ghandu jipprovdi lill-barrani li jirrisjedi legalment skont
id-dritt tal-Unjoni, fit-territorju Olandiz, dokument li juri l-legalita tar-residenza tieghu (iktar il
quddiem id-“dokument ta’ residenza”).

Il-kawzi principali u d-domandi preliminari

Is-sitwazzjoni ta’ O.

O. li ghandu nazzjonalita Nigerjana, izzewweg f1-2006 cittadina Olandiza (iktar ’il quddiem “sponsor”).
Huwa ddikjara li ghex fi Spanja bejn 1-2007 u April tal-2010. Skont id-dokumenti pprovduti
mill-komun ta’ Malaga (Spanja), O. u l-isponsor O. huma rregistrati fl-istess indirizz f'dan il-komun sa
mis-7 ta’ Awwissu 2009. Barra minn hekk, O. ipproduca dokument ta’ residenza, validu sal-
20 ta’ Settembru 2014, minn fejn jirrizulta li rrisjeda bhala membru tal-familja ta’ ¢ittadin tal-Unjoni
Ewropea fi Spanja.

Skont id-dikjarazzjonijiet ta’ sponsor O. din irrisjediet, matul il-perijodu bejn 1-2007 u April 2010,
xahrejn ghand O, fi Spanja, izda, peress li ma setghetx issib xoghol, regghet lura fil-Pajjizi 1-Baxxi.
Madankollu, l-isponsor O., matul dan l-istess perijodu, qattghet, b’'mod regolari, vaganzi fi Spanja
ghand O.

Sa mill-1 ta’ Lulju 2010, O. huwa rregistrat fir-registru Olandiz tal-popolazzjoni bhala resident fl-istess
indirizz bhall-isponsor.

Permezz ta’ decizjoni tal-15 ta’ Novembru 2010, il-Ministru cahad it-talba ta’ O. intiza ghall-ksib
tad-dokument ta’ residenza msemmi fl-Artikolu 9(1) tal-Ligi dwar ic-c¢ittadini barranin. Permezz ta’
de¢izjoni tal-21 ta’ Marzu 2011, huwa ddikjara infondat l-ilment ipprezentat minn O. kontra din
id-decizjoni ta’ cahda.

Permezz ta’ decizjoni tas-7 ta’ Lulju 2011, ir-Rechtbank ’s-Gravenhage ¢ahdet bhala infondat ir-rikors
ipprezentat minn O. kontra d-decizjoni tal-21 ta’ Marzu 2011.

O. appella minn din is-sentenza quddiem il-qorti tar-rinviju.

Is-sitwazzjoni ta’ B.

B. ta’ nazzjonalita Marokkina, iddikjara li kkoabita fil-Pajjizi 1-Baxxi, minn Di¢embru 2002 u ghal
diversi snin, mas-siehba tieghu (iktar ’il quddiem “sponsor B.”) li ghandha nazzjonalita Olandiza.

Permezz ta’ decizjoni tal-14 ta’ Ottubru 2005, B. gie iddikjarat persuna mhux mixtieqa fit-territorju
Olandiz wara kundanna ghal piena ta’ xahrejn habs ghall-uzu ta’ passaport falz. Sussegwentement, B.
mar joqghod fRetie (il-Belgju) fl-appartament li l-isponsor B. kienet kriet matul il-perijodu bejn
Ottubru 2005 sa Mejju 2007. L-isponsor B. iddikjarat li rrisjediet hemmhekk fkull tmien il-gimgha
matul dak il-perijodu.

F’April 2007, B. rega’ lura 1-Marokk, peress li kien gie rrifjutat ir-residenza fil-Belgju wara d-decizjoni
tal-14 ta’ Ottubru 2005.

Fil-31 ta’ Lulju 2007, B. u l-isponsor B. izzewgu. Fit-30 ta’ Di¢cembru 2008, huwa talab l-irtirar
tal-imsemmija decizjoni li tiddikjarah persuna mhux mixtieqa. Permezz ta’ decizjoni tas-

16 ta’ Marzu 2009, il-Ministru c¢ahad din l-applikazzjoni.

Matul Gunju 2009, B. beda joqghod fil-Pajjizi 1-Baxxi ghand l-isponsor B.

ECLILEU:C:2014:135 5

Permezz ta’ decizjoni tat-30 ta’ Ottubru 2009, l-iStaatssecretaris van Justitie (Segretarju tal-Istati
ghall-Gustizzja) ¢ahad it-talba ta’ B. ghall-kisba ta’ dokument ta’ residenza. Permezz ta’ dec¢izjoni tad-
19 ta’ Marzu 2010, il-Ministru ddikjara infondat l-ilment ipprezentat minn B. kontra din id-decizjoni
ta’ cahda.

Permezz ta’ decizjoni tal-11 ta’ Novembru 2010, ir-Rechtbank ’s-Gravenhage laqghet ir-rikors kontra
l-imsemmija decizjoni tad-19 ta’ Marzu 2010, annullaha u ordna lill-Ministru jadotta decizjoni gdida
filwaqt li jittiehdu inkunsiderazzjoni 1-kunsiderazzjonijiet maghmula f'din is-sentenza.

II-Ministru appella minn din id-decizjoni quddiem il-qorti tar-rinviju.

Id-domandi preliminari

Peress li O. u B. kienu membri tal-familja ta’ ¢ittadini tal-Unjoni fis-sens tal-Artikolu 2(2)
tad-Direttiva 2004/38 fid-dati meta ttiehdu d-decizjonijiet li jichdu t-talbiet rispettivi taghhom ghal
dokumenti ta’ residenza, il-qorti tar-rinviju tistaqsi qabel xejn dwar il-punt jekk din id-direttiva
taghtihomx dritt ta’ residenza fl-Istat Membru ta’ fejn dawn i¢-¢ittadini ghandhom in-nazzjonalita.

Huwa konc¢epibbli, skont il-qorti tar-rinviju, li permezz tal-kliem “jic¢aqilqu”, fis-sens tal-Artikolu 3(1)
tad-Direttiva 2004/38, wiehed jithem il-fatt li wiehed imur, minghajr ma jirrisjedi, fi Stat Membru
differenti minn dak ta’ fejn l-imsemmija ¢ittadini ghandhom in-nazzjonalita u li jerga’ jmur. Huwa
wkoll koncepibbli 1li I-kliem “jinghaqdu maghhom” fis-sens tal-istess Artikolu 3(1) ghandhom
jinftiehmu li jirreferu ghall-fatt li jinghaqdu mac-¢ittadini tal-Unjoni fl-Istat Membru ta’ fejn dawn
ghandhom in-nazzjonalita. Madankollu, il-qorti tar-rinviju tikkonstata li dispozizzjonijiet ohra
tal-istess direttiva, b’'mod partikolari 1-Artikoli 6(1) u 7(1) u (2) jidhru li jeskludu tali interpretazzjoni
peress li jsemmu espressament “Stat Membru iehor” u “I-Istat Membru ospitanti” bhala 1-Istat Membru
fir-rigward ta’ liema jista’ jintalab dritt ta’ residenza. Is-sentenza tal-5 ta’ Mejju 2011, McCarthy
(C-434/09, Gabra p. 1-3375), tikkonferma li l-imsemmija Artikoli 6 u 7 jirregolaw is-sitwazzjoni legali
ta’ ¢ittadin tal-Unjoni fi Stat Membru li ma ghandux in-nazzjonalita tieghu.

Il-qorti tar-rinviju sussegwentement tfakkar li mis-sentenzi tas-7 ta’ Lulju 1992, Singh (C-370/90,
Gabra p. 1-4265), u tal-11 ta’ Dicembru 2007, Eind (C-291/05, Gabra p. 1-10719), jirrizulta li I-konjugi
ta’ cittadin ta’ Stat Membru li juza d-dritt ta’ moviment liberu ghandu jkollu, meta dan tal-ahhar jerga’
lura fl-Istat Membru ta’ origini tieghu, tal-inqas l-istess drittijiet ta’ dhul u ta’ residenza bhal dawk li
jirrikonoxxilu d-dritt tal-Unjoni jekk i¢-cittadin tal-Unjoni kkoncernat jaghzel li jidhol u jirrisjedi fi
Stat Membru iehor. L-imsemmija qorti madankollu tesprimi dubji dwar jekk din il-gurisprudenza
tapplikax f’sitwazzjonijiet bhal dawk fil-kawza princ¢ipali. Hija tenfasizza, fdan ir-rigward, li
kuntrarjament ghall-kawzi li wasslu ghas-sentenzi c¢itati iktar ’il fuq, Singh u Eind, i¢-¢ittadini
tal-Unjoni kkoncernati fil-kawzi principali rrisjedew fl-Istat Membru ospitanti mhux bhala haddiema,
izda bhala cittadini tal-Unjoni skont 1-Artikolu 21(1) TFUE u bhala beneficjarji ta’ prestazzjonijiet ta’
servizzi fis-sens tal-Artikolu TFUE.

Fl-ahhar nett, fl-ipotezi fejn il-gurisprudenza li tirrizulta mis-sentenzi ¢citati iktar il fuq, Singh u Eind
kellha tapplika f'sitwazzjonijiet bhal dawk fil-kawza principali, il-qorti tar-rinviju titlob sa fejn huwa
mehtieg li r-residenza tac-cittadin tal-Unjoni fi Stat Membru differenti minn dak tan-nazzjonalita
tieghu tkun ta’ tul minimu stabbilit sabiex, wara li dan i¢-¢ittadin jerga’ lura fl-Istat Membru
tan-nazzjonalita tieghu, il-membru tal-familja li ghandu nazzjonalita ta’ pajjiz terz ikun jista’ jinghata
dritt ta’ residenza fdan l-ahhar Stat Membru. Fil-kawza li tikkoncerna lil B., il-qorti tar-rinviju tistaqsi
wkoll dwar jekk id-dritt ta’ residenza ta’ dan tal-ahhar fil-Pajjizi 1-Baxxi skont id-Direttiva 2004/38
huwiex affettwat bil-fatt li nghaqad mal-isponsor B. fl-Istat Membru tan-nazzjonalita ta’ din tal-ahhar
iktar minn sentejn wara li din regghet lura f'dan I-Istat.

F’dawn il-kundizzjonijiet, ir-Raad van State ddecidiet li tissospendi l-pro¢eduri quddiemha u li taghmel
lill-Qorti tal-Gustizzja d-domandi preliminari segwenti, fejn I-ewwel tlieta huma fformulati ftermini
identici f'dak li jikkoncerna l-kaz ta’ O. u ta’ B., u hija biss ir-raba’ wahda li hija partikolari ghall-kaz
ta’ dan tal-ahhar.

“1) Id-Direttiva 2004/38/KE [...] fir-rigward tal-kundizzjonijiet ghad-dritt ta’ residenza ghall-membri
tal-familja ta’ ¢ittadin tal-Unjoni li ghandhom in-nazzjonalita ta’ pajjiz terz, tapplika b’analogija,
bhal fis-sentenzi [¢citati iktar ’il fuqg,] Singh [..] u Eind [..], meta cittadin tal-Unjoni jirritorna
fl-Istat Membru li tieghu huwa ghandu n-nazzjonalita wara li jkun irresjeda, fl-ambitu
tal-Artikolu 21(1) TFUE, bhala benefic¢jarju ta’ provvisti ta’ servizzi fis-sens tal-Artikolu 56 TFUE,
fi Stat Membru iehor?

2) [Fkaz ta’ risposta affermattiva ghall-ewwel domanda], huwa rikjest li r-residenza ta¢-cittadin
tal-Unjoni fi Stat Membru iehor tkun saret ghal perijodu minimu determinat sabiex, wara r-ritorn
tac-cittadin tal-Unjoni fl-Istat Membru li tieghu huwa ghandu n-nazzjonalita, il-membru
tal-familja tieghu li ghandu n-nazzjonalita ta’ pajjiz terz jinghatalu dritt ta’ residenza f'dan l-Istat
Membru tal-ahhar?

3) [Fkaz ta’ risposta affermattiva ghat-tieni domanda], dan ir-rekwizit jista’ jkun sodisfatt jekk
ir-residenza fl-Istat Membru l-iehor ma tkunx saret fdaqqa, izda [tkun saret] permezz ta’ certa
frekwenza bhal minhabba okkorrenzi ta’ residenza ta’ kull gimgha, matul tmiem-il gimgha, jew
minhabba okkorrenzi ta’ residenza regolari?

4) Id-dritt eventwali tal-membru tal-familja li ghandu n-nazzjonalita ta’ pajjiz terz ghal dritt ta’
residenza taht id-dritt tal-Unjoni huwa, f¢irkustanzi bhalma huma dawk tal-kawza, milqut minn
dekadenza minhabba li jkun ghadda z-zmien bejn ir-ritorn tac-cittadin tal-Unjoni fl-Istat Membru
li tieghu huwa ghandu n-nazzjonalita u l-wasla tal-membru tal-familja li ghandu n-nazzjonalita ta’
pajjiz terz fl-Istat Membru inkwistjoni?”

Fuq id-domandi preliminari

Fuq l-ewwel sat-tielet domanda

Permezz tal-ewwel sat-tielet domanda, li jagbel li jigu ezaminati flimkien, il-qorti tar-rinviju tistaqgsi,
essenzjalment, jekk id-dispozizzjonijiet tad-Direttiva 2004/38 u I-Artikolu 21(1) TFUE ghandhomx jigu
interpretati fis-sens li jipprekludu Stat Membru milli jirrifjuta d-dritt ta’ residenza lil cittadin ta’ pajjiz
terz, membru tal-familja ta’ ¢ittadin tal-Unjoni li ghandu n-nazzjonalita tal-imsemmi Stat Membru,
meta dan i¢-¢ittadin jerga’ lura f'dan l-istess Stat Membru, meta l-imsemmi cittadin, qabel ma jerga’
lura, jkun ezerc¢ita d-dritt tieghu ta’ moviment liberu skont 1-Artikolu 21(1) TFUE, billi jkun irrisjeda fi
Stat Membru iehor mal-membru tal-familja tieghu kkoncernat, fil-kwalita tieghu ta’ ¢ittadin tal-Unjoni,
u, fkaz ta’ risposta pozittiva, liema huma l-kundizzjonijiet ghall-ghoti ta’ tali dritt ta’ residenza.

Fdan ir-rigward, ghandu jitfakkar li, skont 1-Artikolu 21(1) TFUE, “[k]ull ¢ittadin ta’ 1-Unjoni ghandu
jkollu d-dritt tal-moviment u tar-residenza libera fit-territorju ta’ l-Istati Membri, suggett
ghal-limitazzjonijiet u l-kundizzjonijiet previsti fit-Trattat u fil-mizuri adottati biex jaghtuh effett”.

Fir-rigward tad-Direttiva 2004/38, il-Qorti tal-Gustizzja diga kellha l-opportunita tikkonstata li din hija
intiza li tiffacilita 1-ezerc¢izzju tad-dritt fundamentali u individwali ta’ moviment liberu u ta’ residenza
libera fit-territorju tal-Istati Membri, dritt moghti direttament li¢-¢ittadini tal-Unjoni
mill-Artikolu 21(1) TFUE u li din id-direttiva ghandha l-ghan, b’'mod partikolari, li ssahhah dan

id-dritt (ara s-sentenzi tal-25 ta’ Lulju 2008, Metock et, C-127/08, Gabra p. 1-6241, punti 59 u 82, tas-
7 ta’ Ottubru 2010, Lassal, C-162/09, Gabra p. I-9217, punt 30, kif ukoll McCarthy, iccitata iktar ’il fuq,
punt 28).

L-Artikolu 21(1) TFUE u d-dispozizzjonijiet tad-Direttiva 2004/38 ma jaghtu l-ebda dritt awtonomu
lic-¢ittadini tal-Istati terzi (ara, fdan is-sens, is-sentenzi tat-8 ta’ Novembru 2012, Iida, C-40/11,
punt 66, kif ukoll tat-8 ta’ Mejju 2013, Ymeraga u Ymeraga-Tafarshiku, C-87/12, punt 34). Fil-fatt,
id-drittijiet eventwali moghtija lil tali ¢ittadini mid-dispozizzjonijiet tad-dritt tal-Unjoni li jikkoncernaw
ic-cittadinanza tal-Unjoni huma derivati mill-ezercizzju tal-moviment liberu minn ¢ittadin tal-Unjoni
(ara s-sentenzi c¢itati iktar il fuq, Iida, punt 67; Ymeraga u Ymeraga-Tafarshiku, punt 35; kif ukoll
tal-10 ta’ Ottubru 2013, Alokpa ez, C-86/12, punt 22).

Issa, minn interpretazzjoni litterali, sistematika u teleologika tad-dispozizzjonijiet tad-Direttiva 2004/38
jirrizulta li dawn ma jippermettux li jigi bbazat dritt ta’ residenza derivat favur ¢ittadini ta’ Stati terzi, li
huma membri tal-familja ta’ cittadin tal-Unjoni, fl-Istat Membru ta’ fejn dan i¢-cittadin ghandu
n-nazzjonalita.

Fil-fatt, 1-Artikolu 3(1) tal-imsemmija direttiva jiddefinixxi bhala “Benefi¢jarji” tad-drittijiet moghtija
minnha “¢-cittadini kollha tal-Unjoni li jiccaqilqu jew li jghixu fi Stat Membru ghajr fdak fejn
ghandhom in-nazzjonalita taghhom, u ghall-membri tal-familja taghhom kif imfissra fil-punt 2 ta’
1-Artikolu 2 li jakkumpanjawhom jew li jinghaqdu maghhom”.

Ghalhekk, id-Direttiva 2004/38 tipprovdi dritt ta’ residenza derivat favur ¢ittadini ta’ Stati terzi, membri
tal-familja ta’ cittadin tal-Unjoni, fis-sens tal-Artikolu 2(2) ta’ din id-direttiva biss, meta dan tal-ahhar
jezercita d-dritt tieghu ta’ moviment liberu billi jirrisjedi fi Stat Membru differenti minn dak
tan-nazzjonalita tieghu (ara, fdan is-sens, is-sentenzi Metock et, iccitata iktar ’il fuq, punt 73; tal-
15 ta’ Novembru 2011, Dereci et, C-256/11, Gabra p. 1-11315, punt 56; lida, i¢citata iktar il fuq,
punt 51; kif ukoll tas-6 ta’ Dicembru 2012, O. et, C-356/11 u C-357/11, punt 41).

Id-dispozizzjonijiet l-ohra tad-Direttiva 2004/38, b’'mod partikolari 1-Artikoli 6, 7(1) u (2) u 16(1) u (2)
jirreferu ghad-dritt ta’ residenza ta’ ¢ittadin tal-Unjoni u ghad-dritt ta’ residenza derivat tal-membri
tal-familja tieghu jew fi “Stat Membru iehor”, jew fl-“Istat Membru ospitanti”, u b’hekk jikkonfermaw
li ¢ittadin ta’ Stat terz, membru tal-familja ta’ ¢ittadin tal-Unjoni, ma jistax jibbenefika, abbazi ta’ din
id-direttiva, minn dritt ta’ residenza derivat fl-Istat Membru ta’ fejn dan i¢-¢ittadin ghandu
n-nazzjonalita (ara s-sentenzi c¢itati iktar il fuq, McCarthy, punt 37, u lida, punt 64).

Fir-rigward tal-interpretazzjoni teleologika tad-dispozizzjonijiet tad-Direttiva 2004/38, ghandu jitfakkar
li, ghalkemm huwa minnu li din ghandha l-ghan li tiffacilita l-ezercizzju tad-dritt fundamentali u
individwali ta’ moviment liberu u ta’ residenza libera fit-territorju tal-Istati Membri moghti
direttament lil kull ¢ittadin tal-Unjoni, xorta jibqa’ 1-fatt li 1-ghan taghha jikkoncerna, kif jirrizulta
mill-Artikolu 1(a) taghha, il-kundizzjonijiet ghall-ezercizzju ta’ dan id-dritt (sentenza McCarthy,
iccitata iktar il fuq, punt 33).

Peress li, skont principju ta’ dritt internazzjonali, Stat ma jistax jirrifjuta lic-¢ittadini tieghu stess
id-dritt ta’ dhul fit-territorju tieghu u li jirrisiedu hemmhekk, id-Direttiva 2004/38 ghandha l-ghan
unikament li tirregola l-kundizzjonijiet ta’ dhul u ta’ residenza ta’ cittadin tal-Unjoni fl-Istati Membri
differenti minn dak li ghandu n-nazzjonalita tieghu (ara s-sentenza McCarthy, ic¢itata iktar il fuq,
punt 29).

Fdawn il-kundizzjonijiet, u fid-dawl ta’ dak li tfakkar fil-punt 36 ta’ din is-sentenza, l-imsemmija

direttiva ghalhekk lanqas ma ghandha l-ghan li tikkonferixxi dritt ta’ residenza derivat lil c¢ittadin ta’
Stat terz, membru tal-familja ta’ ¢ittadin tal-Unjoni li jirrisjedi fl-Istat Membru tan-nazzjonalita tieghu.

Peress li cittadini ta’ Stat terz li jinsabu fsitwazzjonijiet bhal dawk ta’ O. u B. ma jistghux jibbenefikaw,
abbazi tad-dispozizzjonijiet tad-Direttiva 2004/38, minn dritt ta’ residenza derivat fl-Istat Membru
tan-nazzjonalita ta’ kull wiehed mill-isponsor, ghandu jigi ezaminat jekk dritt ta’ residenza derivat
jistax, skont il-kaz, jigi bbazat fuq l-Artikolu 21(1) TFUE.

F'dan ir-rigward, ghandu jitfakkar li 1-ghan u l-gustifikazzjoni tal-imsemmi dritt ta’ residenza derivat
huma bbazati fuq il-konstatazzjoni li tghid li r-rifjut ta’ rikonoxximent ta’ tali dritt huwa ta’ natura li
jippregudika I-moviment liberu ta¢-cittadin tal-Unjoni, billi tiskoraggih milli jezercita d-drittijiet ta’
dhul u ta’ residenza fl-Istat Membru ospitanti (ara s-sentenzi c¢itati iktar il fuq, lida, punt 68;
Ymeraga u Ymeraga-Tafarshiku, punt 35; kif ukoll Alokpa ez, punt 22).

Ghalhekk il-Qorti tal-Gustizzja ddecidiet li, meta cittadin tal-Unjoni jkun irrisjeda ma’ membru
tal-familja tieghu, cittadin ta’ Stat terz, fi Stat Membru differenti minn dak tan-nazzjonalita tieghu
ghal perijodu li jagbez, rispettivament, sentejn u nofs u sena u nofs, u kien jezercita attivita bi hlas, dan
ic-¢ittadin ta’ Stat terz ghandu, meta dan ic¢-¢ittadin tal-Unjoni jerga’ lura fl-Istat Membru
tan-nazzjonalita tieghu, dritt ta’ residenza derivat fdan l-ahhar Stat (ara s-sentenzi ccitati iktar ’il fuq,
Singh, punt 25, u Eind, punt 45). Kieku dan i¢-cittadin ta’ Stat terz ma kellux tali dritt, il-haddiem,
cittadin tal-Unjoni, jista’ jigi disswaz milli jitlaq l-Istat Membru fejn ghandu n-nazzjonalita sabiex
jezercita attivita bi hlas fit-territorju ta’ Stat Membru iehor minhabba n-nuqqas ta’ certezza, ghal dan
il-haddiem, li ma jkunx jista’ jkompli, wara li jerga’ lura fl-Istat Membru ta’ origini, hajja tal-familja
possibbilment mibdija permezz taz-zwieg jew tar-riunifikazzjoni tal-familja, fl-Istat Membru ospitanti
(ara s-sentenzi ccitati iktar il fuq, Eind, punti 35 u 36, kif ukoll Iida, punt 70).

Ghaldagstant, l-ostakolu ghall-hrug mill-Istat Membru fejn il-haddiem ghandu n-nazzjonalita, kif
osservat fis-sentenzi ccitati iktar il fuq, Singh u Eind, jirrizulta mir-rifjut li jinghata, meta dan
il-haddiem jerga’ lura fl-Istat Membru ta’ origini tieghu, dritt ta’ residenza derivat ghall-membri
tal-familja tal-imsemmi haddiem, cittadin ta’ Stat terz, meta dan tal-ahhar ikun irrisjeda ma’ dan
fl-Istat Membru ospitanti skont u b’osservanza tad-dritt tal-Unjoni.

Ghalhekk, ghandu jigi vverifikat jekk il-gurisprudenza li tirrizulta mill-imsemmija sentenzi ghandhiex
l-ghan li tapplika b’'mod generali ghall-membri tal-familja ta’ cittadini tal-Unjoni li, wara li uzaw
id-drittijiet li jaghtihom 1-Artikolu 21(1) TFUE, jkunu rrisjedew fi Stat Membru differenti minn dak
tan-nazzjonalita taghhom, qabel ma jergghu lura fl-Istat Membru tan-nazzjonalita taghhom.

Dan huwa l-kaz. Fil-fatt, 1-ghoti, meta ¢ittadin tal-Unjoni li jirritorna fl-Istat Membru tan-nazzjonalita
tieghu, ta’ dritt ta’ residenza derivat lil ¢ittadin ta’ Stat terz, membru tal-familja ta’ dan i¢-cittadin
tal-Unjoni, li dan tal-ahhar kien joqghod mieghu, fis-semplici kwalita tieghu ta’ ¢ittadin tal-Unjoni,
skont u b’osservanza tad-dritt tal-Unjoni fl-Istat Membru ospitanti, huwa intiz sabiex jigi eliminat
l-istess tip ta’ ostakolu ghall-hrug mill-Istat Membru ta’ origini tieghu bhal kif imsemmi fil-punt 47 ta’
din is-sentenza, billi tigi ggarantita lill-imsemmi c¢ittadin il-possibbilta li jkompli, fdan l-ahhar Stat
Membru, il-hajja tal-familja li kien zviluppa jew ikkonsolida fl-Istat Membru ospitanti.

F'dak li jikkoncerna l-kundizzjonijiet ghall-ghoti, meta ¢ittadin tal-Unjoni jirritorna fl-Istat Membru
tan-nazzjonalita tieghu, ta’ dritt ta’ residenza derivat abbazi tal-Artikolu 21(1) TFUE lil ¢ittadin ta’ Stat
terz, membru tal-familja ta’ dan i¢-cittadin tal-Unjoni, li dan tal-ahhar kien joqghod mieghu,
fis-semplici kwalita tieghu ta’ cittadin tal-Unjoni, fl-Istat Membru ospitanti, dawn ma ghandhomx,
bhala regola, ikunu iktar stretti minn dawk previsti mid-Direttiva 2004/38 ghall-ghoti ta’ tali dritt ta’
residenza lil ¢ittadin ta’ Stat terz, membru tal-familja ta’ ¢ittadin tal-Unjoni, li jkun ezercita d-dritt ta’
moviment liberu billi joqghod fi Stat Membru iehor differenti minn dak tan-nazzjonalita tieghu.
Fil-fatt, anki jekk id-Direttiva 2004/38 ma tkoprix tali kaz fejn ic-cittadin jerga’ lura, hija ghandha tigi
applikata b’analogija ghall-kundizzjonijiet ta’ residenza tac¢-cittadin tal-Unjoni fi Stat Membru
differenti minn dak li ghandu n-nazzjonalita tieghu, peress li fiz-zewg kazijiet huwa ¢-cittadin
tal-Unjoni li huwa l-isponsor sabiex ¢ittadin ta’ Stat terz, membru tal-familja ta’ dan ic¢-¢ittadin
tal-Unjoni, ikun jista’ jinghata dritt ta’ residenza derivat.

Ostakolu bhal dak imfakkar fil-punt 47 ta’ din is-sentenza jinholoq biss meta r-residenza tac-cittadin
tal-Unjoni fl-Istat Membru ospitanti tkun ikkaratterizzata minn bizzejjed effettivita sabiex
tippermettilu jizviluppa jew jikkonsolida hajja tal-familja fdan I-Istat Membru. Ghaldagstant,
l-Artikolu 21(1) TFUE ma jehtiegx li kull residenza ta’ ¢ittadin tal-Unjoni fi Stat Membru ospitanti
akkumpanjat minn membru tal-familja tieghu, cittadin ta’ Stat terz, timplika necessarjament 1-ghoti ta’
dritt ta’ residenza derivat lil dan il-membru tal-familja fl-Istat Membru fejn dan i¢-cittadin ghandu
n-nazzjonalita tieghu fil-mument meta jerga’ lura fdan I-Istat Membru.

Fdan ir-rigward, ghandu jigi rrilevat li cittadin tal-Unjoni li jezercita d-drittijiet li jikkonferilu
I-Artikolu 6(1) tad-Direttiva 2004/38 ma jfittix li joqghod fl-Istat Membru ospitanti b’'mod li huwa
propizju ghall-izvilupp jew ghall-konsolidazzjoni ta’ hajja tal-familja f'dan l-ahhar Stat Membru. Fdawn
il-kundizzjonijiet, ir-rifjut li jinghata, meta ¢-¢ittadin tal-Unjoni jerga’ lura fl-Istat Membru ta’ origini
tieghu, dritt ta’ residenza derivat lill-membri tal-familja tal-imsemmi ¢ittadin ta’ Stat terz, mhux se
jiddiswadi tali ¢ittadin milli jezercita d-drittijiet li ghandu taht 1-Artikolu 6.

Min-naha l-ohra, ikun hemm ir-riskju li jinholoq ostakolu bhal dak imfakkar fil-punt 47 ta’ din
is-sentenza meta c¢-cittadin tal-Unjoni jfittex i jezercita d-drittijiet li jirrizultaw mill-Artikolu 7(1)
tad-Direttiva 2004/38. Fil-fatt, residenza fl-Istat Membru ospitanti skont u b’osservanza
tal-kundizzjonijiet ~stabbiliti fl-Artikolu 7(1) tal-imsemmija direttiva tixhed, bhala regola,
l-istabbiliment, u ghalhekk in-natura effettiva tar-residenza, tac-cittadin tal-Unjoni fdan l-ahhar Stat
Membru u hija ta’ natura li tmur flimkien mal-izvilupp jew il-konsolidazzjoni ta’ hajja tal-familja fdan
l-Istat Membru.

Issa, meta, fl-okkazjoni ta’ residenza effettiva tac-cittadin tal-Unjoni fl-Istat Membru ospitanti, skont u
b’osservanza tal-kundizzjonijiet tal-Artikolu 7(1) u (2) tad-Direttiva 2004/38, hajja tal-familja tizviluppa
jew tikkonsolida ruhha f'dan l-ahhar Stat Membru, l-effettivita tad-drittijiet li ¢-¢ittadin tal-Unjoni
kkoncernat jiehu mill-Artikolu 21(1) TFUE jehtieg li I-hajja tal-familja li dan i¢-¢ittadin ikun ghex
fl-Istat Membru ospitanti tkun tista’ titkompla meta jerga’ lura fl-Istat Membru tan-nazzjonalita
tieghu, permezz tal-ghoti ta’ dritt ta’ residenza derivat, lill-membru tal-familja kkoncernat, ¢ittadin ta’
Stat terz. Fil-fatt, fl-assenza ta’ tali dritt ta’ residenza derivat, dan i¢-¢ittadin tal-Unjoni jkun disswaz
milli jitlag I-Istat Membru tan-nazzjonalita tieghu sabiex jezerc¢ita d-dritt ta’ residenza tieghu, skont
l-Artikolu 21(1) TFUE, fi Stat Membru iehor, minhabba l-fatt li ma ghandux i¢-certezza li jkun jista’
jkompli fl-Istat Membru ta’ origni tieghu hajja tal-familja flimkien mal-qraba tieghu kif zviluppata jew
ikkonsolidata fl-Istat Membru ospitanti (ara, fdan is-sens, is-sentenzi c¢citati iktar il fuq, Eind, punti
35 u 36, kif ukoll Iida, punt 70).

Iktar u iktar, l-effettivita tal-Artikolu 21(1) TFUE tehtieg li ¢-cittadin tal-Unjoni jkun jista’ jkompli,
meta jerga’ lura fl-Istat Membru tan-nazzjonalita tieghu, il-hajja tal-familja li kellu fl-Istat Membru
ospitanti, jekk dan i¢-¢ittadin u l-membru tal-familja tieghu kkoncernat, ¢ittadin ta’ Stat terz, jkunu
kisbu fdan l-ahhar Stat Membru, dritt ta’ residenza permanenti bis-sahha, rispettivament,
tal-Artikolu 16(1) u (2) tad-Direttiva 2004/38.

Ghaldagstant, hija r-residenza effettiva fl-Istat Membru ospitanti tac-¢ittadin tal-Unjoni u tal-membru
tal-familja tieghu, ¢ittadin ta’ Stat terz, skont u b’osservanza tal-kundizzjonijiet stabbiliti, rispettivament
fl-Artikolu 7(1) u (2) jew fl-Artikolu 16 tad-Direttiva 2004/38 li jaghti lok, meta ¢-cittadin tal-Unjoni
jerga’ lura fl-Istat tan-nazzjonalita tieghu, ghal dritt ta’ residenza derivat, abbazi
tal-Artikolu 21(1) TFUE, li¢-cittadin ta’ Stat terz li mieghu l-imsemmi ¢ittadin ghex hajja tal-familja
fl-Istat Membru ospitanti.

Hija l-qorti tar-rinviju li ghandha tivverifika jekk l-isponsors O. u B., li huma ¢ittadini tal-Unjoni,
jkunux qaghdu u, ghaldagstant, irrisjedew b’'mod effettiv, fl-Istat Membru ospitanti u jekk, minhabba
l-hajja tal-familja li ghexu matul ir-residenza effettiva, O. u B. ibbenefikawx minn dritt ta’ residenza
derivat fl-Istat Membru ospitanti skont u b’osservanza tal-Artikoli 7(2) jew 16(2)
tad-Direttiva 2004/38.

Ghandu jinghad ukoll li 1-applikazzjoni tar-regoli tad-dritt tal-Unjoni ma tistax tigi estiza tant li tkopri
prattiki abbuzivi (ara, fdan is-sens, is-sentenzi tal-14 ta’ Dicembru 2000, Emsland-Stirke, C-110/99,
Gabra p. 1-11569, punt 51, u tat-22 ta’ Dicembru 2010, Bozkurt, C-303/08, Gabra p. 1-13445,
punt 47), fid-dawl tal-fatt li l-prova ta’ tali prattika tehtieg, minn naha, grupp ta’ ¢irkustanzi oggettivi
minn fejn jirrizulta li, minkejja osservanza formali tal-kundizzjonijiet previsti mil-legizlazzjoni
tal-Unjoni, l-ghan intiz minn din il-legizlazzjoni ma ntlahaqx u, min-naha l-ohra, element suggettiv li
jikkonsisti fil-volonta li jinkiseb vantagg 1i jirrizulta mil-legizlazzjoni tal-Unjoni billi jinholqu
artificjalment il-kundizzjonijiet mehtiega ghall-kisba tieghu (sentenza tas-16 ta’ Ottubru 2012,
L-Ungerija vs Is-Slovakkja, C-364/10, punt 58).

Fir-rigward tal-punt jekk l-effett kumulattiv ta’ diversi residenzi ghal zmien qasir fl-Istat Membru
ospitanti huwiex tali li jaghti lok ghal dritt ta’ residenza derivat ghal membru tal-familja tac-cittadin
tal-Unjoni, cittadin ta’ Stat terz, meta dan ic¢-cittadin tal-Unjoni jerga’ lura fl-Istat Membru
tan-nazzjonalita tieghu, ghandu jitfakkar li hija biss residenza li tissodisfa l-kundizzjonijiet stabbiliti
fil-paragrafi 1 u 2 tal-Artikolu 7 jew 16 tad-Direttiva 2004/38, li hija tali li taghti lok ghal tali dritt ta’
residenza. F'dan ir-rigward, residenza ghal zZmien qasir, bhal tmiem il-gimgha jew vaganzi li wiehed
iqatta’ fi Stat Membru differenti minn dak tan-nazzjonalita tac¢-¢ittadin, anki jekk ikkunsidrata
flimkien, taqa’ taht 1-Artikolu 6 tad-Direttiva 2004/38 u ma tissodisfax l-imsemmija kundizzjonijiet.

Fir-rigward tas-sitwazzjoni ta’ O., li, kif jirrizulta mid-decizjoni tar-rinviju, ghandu karta ta’ residenza
skont 1-Artikolu 10 tad-Direttiva 2004/38 bhala membru tal-familja ta’ cittadin tal-Unjoni, ghandu
jittakkar 1i d-dritt tal-Unjoni ma jimponix lill-awtoritajiet tal-Istat Membru tan-nazzjonalita
tac-cittadin tal-Unjoni kkoncernat i jirrikonoxxu li¢-¢ittadin ta’ Stat terz, membru tal-familja ta’ dan
ic-cittadin, dritt ta’ residenza derivat minhabba s-semplici fatt li, fl-Istat Membru ospitanti, dan
ic-cittadin kellu tali karta ta’ residenza valida (ara s-sentenza Eind, iccitata iktar il fuq, punt 26).
Fil-fatt, karta ta’ residenza moghtija skont l-Artikolu 10 tad-Direttiva 2004/38 ghandha natura
dijkarattiva u ma tikkostitwixxix dritt (ara s-sentenza tal-21 ta’ Lulju 2011, Dias, C-325/09, Gabra
p. [-6387, punt 49).

Fid-dawl tal-kunsiderazzjonijiet kollha li jipprecedu, ir-risposta ghall-ewwel sat-tielet domanda ghandha
tkun li 1-Artikolu 21(1) TFUE ghandu jigi interpretat fis-sens li, f'sitwazzjoni fejn ¢ittadin tal-Unjoni
jkun zviluppa jew ikkonsolida hajja tal-familja ma’ cittadin ta’ Stat terz meta rrisjeda effettivament,
skont u Db'osservanza tal-kundizzjonijiet stabbiliti fl-Artikolu 7(1) u (2) jew 16(1) u (2)
tad-Direttiva 2004/38, fi Stat Membru differenti minn dak tan-nazzjonalita tieghu, id-dispozizzjonijiet
ta’ din l-istess direttiva japplikaw b’analogija meta l-imsemmi ¢ittadin tal-Unjoni jerga’ lura, flimkien
mal-membru tal-familja tieghu kkoncernat, fl-Istat Membru ta’ origni tieghu. Ghaldagstant,
il-kundizzjonijiet ghall-ghoti ta’ dritt ta’ residenza derivat lic-¢ittadin ta’ Stat terz, membru tal-familja
ta’ dan i¢-cittadin tal-Unjoni, fl-Istat Membru ta’ origini ta’ dan tal-ahhar, bhala regola, ma
ghandhomx ikunu iktar stretti minn dawk previsti mill-imsemmija direttiva ghall-ghoti ta’ dritt ta’
residenza derivat lil cittadin ta’ Stat terz, membru tal-familja ta’ cittadin tal-Unjoni, li jkun ezercita
d-dritt tieghu ta’ moviment liberu billi joqghod fi Stat Membru differenti minn dak tan-nazzjonalita
tieghu.

Fugq ir-raba’ domanda

Kif jirrizulta mill-punti 21 sa 23 ta’ din is-sentenza, B. kiseb il-kwalita ta’ membru tal-familja, fis-sens
tal-Artikolu 2(2) tad-Direttiva 2004/38, ta’ cittadin tal-Unjoni fmument li sehh wara r-residenza
tal-isponsor B. fl-Istat Membru ospitanti.

Issa, cittadin ta’ Stat terz, li ma kellux, tal-inqas matul parti mir-residenza fl-Istat Membru ospitanti,

il-kwalita ta’” membru tal-familja, fis-sens tal-Artikolu 2(2) tad-Direttiva 2004/38, ma setax jibbenefika
fdan l-Istat Membru minn dritt ta’ residenza derivat skont I-Artikoli 7(2) jew 16(2)

tad-Direttiva 2004/38. Fdawn il-kundizzjonijiet, dan i¢-cittadin ta’ Stat terz langas ma jista’ jibbaza
ruhu fuq l-Artikolu 21(1) TFUE sabiex jikseb dritt ta’ residenza derivat meta c¢-¢ittadin tal-Unjoni
jerga’ lura fl-Istat Membru tan-nazzjonalita tieghu.

Ghalhekk ma hemmx lok li tinghata risposta ghar-raba’” domanda.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Awla Manja) taqta’ u tiddeciedi:

L-Artikolu 21(1) TFUE ghandu jigi interpretat fis-sens li, f’sitwazzjoni fejn cittadin tal-Unjoni
jkun zviluppa jew ikkonsolida hajja tal-familja ma’ c¢ittadin ta’ Stat terz meta rrisjeda
effettivament, skont u b’osservanza tal-kundizzjonijiet stabbiliti fl-Artikolu 7(1) u (2) jew 16(1)
u (2) tad-Direttiva 2004/38/KE tal-Parlament Ewropew u tal-Kunsill, tad-29 ta’ April 2004, dwar
id-drittijiet tac-cittadini tal-Unjoni u tal-membri tal-familja taghhom biex ji¢caqilqu u jghixu
liberament fit-territorju tal-Istati Membri u li temenda r-Regolament (KEE) Nru 1612/68 u li
thassar id-Direttivi 64/221/KEE, 68/360/KEE, 72/194/KEE, 73/148/KEE, 75/34/KEE, 75/35/KEE,
90/364/KEE, 90/365/KEE u 93/96/KEE, fi Stat Membru differenti minn dak tan-nazzjonalita
tieghu, id-dispozizzjonijiet ta’ din l-istess direttiva japplikaw b’analogija meta l-imsemmi cittadin
tal-Unjoni jerga’ lura, flimkien mal-membru tal-familja tieghu kkoncernat, fl-Istat Membru ta’
origni tieghu. Ghaldagstant, il-kundizzjonijiet ghall-ghoti ta’ dritt ta’ residenza derivat
lic-cittadin ta’ Stat terz, membru tal-familja tal-imsemmi ¢ittadin tal-Unjoni, fl-Istat Membru ta’
origini ta’ dan tal-ahhar, bhala regola, ma ghandhomx ikunu iktar stretti minn dawk previsti
mill-imsemmija direttiva ghall-ghoti ta’ dritt ta’ residenza derivat lil cittadin ta’ Stat terz,
membru tal-familja ta’ cittadin tal-Unjoni, li jkun ezercita d-dritt tieghu ta’ moviment liberu
billi joqghod fi Stat Membru differenti minn dak tan-nazzjonalita tieghu.

Firem

